
DY FJALË LEXUESITTË NDERUAR 

E ndjejmë të nevojshme të sqarojmë që në krye se në këtë libër 
nuk trajtohen vetëm mite, po në një këndvështrim të gjerë, një seri 
mbijetojash të religjionit pagan, të shfaqura në mite, në rite, në besime 
e kulte të ndryshme, për aq e ashtu si na kanë ardhur ndër Shqiptarë 
në shekujt XIX - XX. Miti, riti e të besuarit me bindje, ashtu si dhe dogma 
a kodi, janë katër përbërës më të qenësishëm të religjionit, të pandarë 
njëri nga tjetri e në vështrim të thelbit të dukurisë së caktuar, plotësojnë, 
përforcojnë e sqarojnë njëri-tjetrin; e bëjnë të qëndrueshëm sistemin e 
të besuarit, në elementë a në dukuri të veçanta, ose dhe më gjerë. Në 
shkrimet shkencore të dijetarëve të ndryshëm termi mitologji përdoret 
dendur në kuptimin e religjionit pagan në përgjithësi. Mitet janë rrëfenja, 
histori, përfytyrime të mbinatyrshme, të sendeve e dukurive të caktuara. 
Një religjion i caktuar mund të mos t'i ketë të katër përbërësit kryesorë. 
Kështu, mund të mos ketë dogmë a kod në sistem normativ, klasifikues, 
detyrues. 

Besimet pagane (pra paganizmi, politeizmi, besimi në qenien e 
shumë perëndive, të qenieve të mbinatyrshme dhe të shumë dukurive 
kultike të veçanta), janë fe të popujve të lashtë apo të fiseve primitive, 
por në popujt e sotëm të Europës e të botës, kryesisht në vise fshatare 
më të veçuara nga jeta urbane, ashtu si ka ndodhur dhe tek Shqiptarët, 
kanë arritur vetëm copëza të tyre, por jo sisteme tërësisht të plota të 
kësaj natyre. Janë ruajtur më tepër rite e mite të veçanta të asaj zanafille, 
mbijetesa nga ato të hershme, por edhe mbetëza besimi që mund t'i 
quajmë të mjegulluara e të ngatërruara. Këto rite, mite e besime të 
amësisë pagane, në rrugën e rrjedhës së gjatë të shekujve, kanë ardhur 
deri në bashkëkohësi duke evoluar e ndryshuar së tepërmi nën trysninë 
e kushteve e rrethanave shoqërore e historike të veçanta, të kryera në 
kohë të ndrvshme. Disa herë mhiietoiat e hesimeve nanane rlnke n 

suar e përshtatur me kohën më të re, janë sinkretizuar me dukuri të 
sçanta të feve monoteiste, me krishtërimin e islamizmin. Megjithatë, 
3 thelbin e shfaqjet e tyre, ruhen dukshëm copëza të zanafillës së lashtë. 
ganjëherë, dukuri krejt të veçanta e të ndryshme nga të tjerat, janë 
ikrirë në një, si në emërtime dhe pjesërisht në funksione. 

Në rite ato ruhen më afërzanafillës së lashtë, më të pandryshuara. 
dërsa në rastet e folklorit tregimtar e poetik ato janë më të 
ëfenjëzuara, më të përrallëzuara. 

Kjo mitologji popullore, këto mbijetojatë paganizmit, janë në njëfarë 
jptimi pasqyrë e rrugës së veçantë të zhvillimit etnik të bashkësive 
loqërore të caktuara, të popujve, në varganin e gjatë të shekujve; ato 
isin shumë për veçoritë e etnokulturës në tërësi të popujve të veçantë 
se dhe më gjerë, marrë në kuptimin e shtrirjeve të arealeve 
itropogjeografike në përmasa më të mëdha. 

Në këtë monografi kemi synuartë zbërthejmë, me sa kemi mundur, 
ë qerthull dukurish të mitologjisë popullore shqiptare nga ato që na 
në dukur më themelore, më kryesore, më të ruajtura, më të kapshme, 
ë tipike, për etnokulturën e kombit tonë. Por nga ana tjetër, duam të 
eksojmë se mitologjia shqiptare është një det i gjerë e, pra, nuk 
ëtojmë aspak se i kemi përfshirë të tëra, qoftë edhe shkarazi, ato që 
;rbëjnë bazën e lëmit në fjalë, brenda kuadrit të etnokulturës shqiptare. 
ito që kemi trajtuar janë vetëm një pjesë e një tërësie të madhe të 
isaj pasurie kulturore të Shqiptarëve. 

Çdo çështje të veçantë e kemi shqyrtuar duke u mbështetur në një 
aterial të gjerë dëshmues, mbledhur në kërkime terreni, në arkiva e 
(literaturën e shkruar. Jemi përpjekur që interpretimet t'i bëjmë me 
asë e me kujdes, duke u mbështetur, në anën teorike e metodike, në 
itjet më të mira të shkencës së mitologjisë në botë në kohë të sotme. 
3gjithatë, doemos, ka vend për kuvend, e këtu e ka fjalën lexuesi. 

Çdo element, çdo dukuri e mitologjisë popullore, është gjurmuar 
shtrirje të përmasave ndërkrahinore e shpesh-herë dhe mbarë 

like, parë në vështrim diakronik e sinkronik; kështu del më e plotë 
3ndia e veçanësitë, origjina e çdo riti e miti, edhe pse mbijetoja të 
saj natyre diku ruhen më të qarta e më të plota e në vise të tjera më 
zbehta e herë-herë vetëm në legjenda toponimike a në rrëfenja të 
rrallëzuara. Në kërkimet e këtij lëmi të dijes ka dhe veçanësi krahinore 
r elementë e dukuri të caktuara, ka pra, si të thuash, "dialekte" e "të 



MITOLOGJIA NDËR SHQIPTARË 9 

folme", po brenda së njëjtës "gjuhë", në këtë rast "gjuha" e mitologjisë 
së kombit tonë. Ne vërejmë se në mitologjinë shqiptare, ashtu si ndodh 
dhe në lëmenj të tjerë të traditës popullore, në jo pak raste, dukuria 
krahinore qëndron ndaj së përgjithshmes mbarëkombëtare si pjesa 
ndaj së tërës. Paralele të të njëjtëve elementë të përafërt, i ndeshim 
edhe tek Arbëreshët e Italisë e tek Arbërorët e Greqisë. Dukuri paralele, 
me brendi të përafërt, vërejmë dhe në mitologjinë e popujve të tjerë të 
Ballkanit, të Europës, e më tej. Këto afri kanë arsyet e veta historike 
me rrënjë në lashtësinë ballkanike, europiane, indoeuropiane, 
mesdhetare e më tej, po dhe në dhëniet e marrjet kulturore në mes 
popujve në kohë të ndryshme, ose dhe si shfaqje të të njëjtave dukuri 
paralele, nga kushte të njëjta e pavarësisht nga njëri-tjetri, gjëra që 
trajtohen më në hollësi në krerë e sythë të ndryshëm të kësaj sprove 
monografike. 

Në këtë punim, janë bërë përpjekje për të përfshirë një 
problematikë sa më të gjerë e për t'u hapur rrugë kërkimeve të 
mëtejshme. 

Kreu i parë i këtij libri, "Vështrim i përgjithshëm", sqaron më në 
imtësi disa çështje të historisë e të teorive të shkencës së mitologjisë, 
të besimeve në tërësi dhe të historisë së kërkimeve në këtë fushë nga 
kolosët e etnologjisë botërore. 

Dëshiroj t'i bëj të ditur lexuesit të nderuar, se kjo monografi me 
titull "Gjurmime në mitologji e besime popullore ndër Shqiptarë...", është 
shkruar, diskutuar e miratuar pjesë-pjesë gjatë 7 viteve, duke filluar që 
nga viti 1969, është mbaruar së shkruari tërësisht dhe është diskutuar, 
miratuar, përgatitur për botim në fillim të vitit 1976; ka një histori të gjatë 
ejotëkëndshme. 

Aty nga fundi i vitit 1975 e fillimi i vitit 1976 m'u hoqën nga shypi tre 
shkrime të miat: "Kulte të bujqësisë e të blegtorisë në popullin tonë', 
"Kulti i të parëve e i të vdekurve ndër Shqiptarë" (të dyja në Etn. Sh. 
1976, përkatësisht numrat VII e VIII) dhe "Ku/fe të natyrësnëpopullin 
tonë" (në St. Histr. 1976,1), studime që përbënin trungun themelor të 
kësaj sprove shkencore. U hoqën nga shtypi e autori i tyre u sulmua 
rëndë me motivin se në këto shkrime kishte ide e të dhëna që binin në 
kundërshtim me idetë e politikën zyrtare të kohës. Politikën zyrtare e 
patën si mbështetje, po e vërteta është krejt ndryshe: në tjetër gozhdë 
rrihte çekiçi i atyre që u bënë autorët e nëpërkëmbjes së veprës sime. 

ar fat të keq mua nuk më takon nderi të kem qënë disident i ideve e i 
)litikës së kohës: me anë të shkrimeve të mia. Në atë kohë më doli 
nri për të shkruar për "tre" vjet me punë në Malësinë e Tiranës prapa 
ajtit, gjë që e kundërshtova katërcipërisht. Kanë qënë Prof. Aleks 
jda e Prof. Eqrem Çabej që më shpëtuan që të mos më hidhnin në 
ë greminë të thellë, prej nga nuk do të mundesha të dilja më. Më vonë 
jnimet e hequra nga shtypi u lejuan të botohen, dhe u botuan, portë 
)litizuarasëtepërmi. 

Gjatë këtyre tre dhjetëvjeçarëve të odisesë së këtij punimi, disa 
ajtime të variantit të parë të librit i kam riparë dhe përpunuar më gjerë 
më thellë duke u mbështetur në materiale më të reja e në një përvojë 
ofesionale më të arritur, ndërsa disa krerë, a pjesë krerësh, janë futur 
3 këtë botim ashtu si kanë qenë shkruar në atë kohë, duke hequr 
Dlitizimet që, për kohën e atëhershme, ishin të detyrueshme. Gjatë 
jtyre viteve, pjesë të kësaj monografie që trajtojnë problemet kryesore 
në botuar si shkrime në revista e manuale, akte shkencore e kulturore 
3 Shqipëri e në institucione të ndryshme në vende të botës. Lidhur me 
3to probleme janë mbajtur shumë kumtesa në veprimtari shkencore 
Dmbëtare e ndërkombëtare, në Shqipëri e jashtë saj. 

Ka qenë shumë e vështirë të njëjtësoheshin e të harmonizoheshin 
/thët e krerët e variantit të vjetër me ato që u përpunuan më vonë, 
legjithatë besojmë se ia kemi dalë në krye kësaj pune. Ndërkohë në 
unim, në përputhje me synimet më themelore të shestuara për t'u 
gjidhur, janë bërë edhe plotësime sythësh në mënyrë që tërësia e 
roblematikës të dalë në pah sa më e qartë e sa më e plotë. 

KREU I PARË 

VËSHTRIMIPËRGJITHSHËM 

1. Areali kulturor 
e mitologjia 

Etnia shqiptare e paraardhësit e saj, Arbërit e Mesjetës e më tej, 
me rrënjë autoktone në të njëjtattroje që nga koha e lashtë, në rrjedhë të 
shekujve, kanë krijuar, ruajtur e ripërtërirë një kulturë gjenuine të traditës, 
të pasur e të larmishme, largvështruese, mbartëse të jetës dhe të 
përparimit. Ky kompleks kulturor me fytyrë etnike, ka për autor e aktor 
popullin, tërë shtresat sociale të tij, njerëz që kanë jetuar në kohë të 
ndryshme, më të largëta a më të afërme. Vërehen krijime e ripërtëritje në 
këtë etnokulturë në vazhdimësi të pafund, me trashëgimi e risime të 
vazhdueshme nga brezi në brez. Mbështetur në këtë kulturë, me të cilën 
është shërbyer e mëkuar në nevojat e vështirësitë e jetës, ky popull ka 
mundurtë mbijetojë e të zhvillohet me veçanësitë e tij etnike në rrjedhat e 
kohëve. Ndonëse pa u ndjerë, në mugëtirën e shekujve, ajo ka qenë 
gjallëria, forca, arti, argëtimi, energjitë e punës, mendja e zemra e tij, me 
një fjalë e tërë qenia e këtij populli; ka qenë kështjella e qëndresës. Kjo 
kulturë është ndërlidhëse mes kohëve e gjeneratave më të largëta, nga 
më të hershmet e deri tek më të vonat, në shndërrime e në mbijetesë të 
organizmit kombëtar, që vjen i gjallë e tërë energji deri në ditë të sotme. 
Pa këtë etnokulturë, si areal kulturor etnik, nuk mund të kuptohet fizionomia 
e kombit shqiptar; ajo ka qenë ndër shekuj mjet e dëshmi qëndrese, 
mjet e dëshmi zhvillimi, dëshmi e forcës krijuese, e mençurisë së tij. Kjo 
kulturë përbën në vetvete, bashkë me bartësit e saj, një qark kulturor, një 
areal etnik që në shtrirje gjeografike përfshin të gjithë trojet e banuara 
nga shqiptarët e në shtrirje më të gjerë nga paraardhësit e tyre; bashkë 

me të komunikuarit në gjuhën shqipe, kjo paraqet fizionominë etnike, të 
mëvetësishme të këtij populli, në ndryshim nga popujt e tjerë. 

Në etnokulturë nuk ka një gjendje të ngrirjes në vend, nuk ka akullzim, 
por ka një zhvillim të brendshëm, të vazhdueshëm, të kushtëzuar nga 
faktorë historikë, tradicionalë integrues, por në raste të veçanta dhe 
dezintegrues. Në ruajtje ose ndryshime ndikojnë faktorë të shumtë 
materialë e shpirtërorë, që janë shprehje e përpjekjeve të mundimshme 
për mbijetesë, për zhvillim, për të ndryshuar gjendjet e pakëndëshme a 
fatkeqe të jetës, për t'u forcuar me anë të lidhjeve sociale e shpirtërore. 
Ka jo pak raste ku, në disa anë e aspekte të veçanta, sidomos në 
bashkësitë fshatare disi të veçuara nga jeta urbane, të vërehen 
elementë e dukuri që i sjellin copëzat e parahistorisë deri në kohën 
tonë. Këtë shërbim e kryen më së miri mitologjia: shfaqje të saj duken 
në mite, rite e besime, që i kanë rrënjët në kohë të lashta, duke pasqyruar 
shkallë të ndryshme të mendësisë së bashkësisë shoqërore parake. 

Në kulturë ka dhe ndikimë të ndërsjellta, marrje e dhënie me popujt 
e tjerë me të cilët popullin tonë e kanë lidhur fatet historike si fqinjësia, 
pushtimet, popuj të ndryshëm që përshkuan Ballkanin, apo që u ngulën 
në Ballkan në periudha të caktuara historike. Kjo është një dukuri krejt 
e natyrshme. Pra, kemi dukuri kulturore të traditës të ngjashme ose 
edhe tërësisht të njëjta me të tjerët, sidomos me popujt fqinjë dhe këto 
shprehin praninë e kontakteve kulturore në rrjedhë të historisë. Ky popull 
në të kaluarën ka dhënë e ka marrë me të tjerët në kulturën tradicionale 
të thjeshtë popullore, ose dhe në kulturën e kultivuar: nga shkolla, nga 
shteti, nga shkenca, nga arti i kultivuar, ashtu si ka ndodhur kudo në 
ndërlidhjet midis popujve. Por, nga ana tjetër, duhet dalluar kompleksi 
kulturor etnik në tërësi nga elementët a dukuritë e veçanta të ndikimit 
nga jashtë. Tërë gjuhët e Europës, me pak përjashtime, kanë të njëjtët 
tinguj me të cilët shërbehen; kanë edhe elementë të ngjashëm të leksikut 
dhe të strukturës gramatikore; gjithashtu kanë edhe jo pak fjalë të 
përbashkëta në rrënjë, si huazime, ose nga rrjedha të përbashkëta 
parahistorike e indoeuropiane; por secila gjuhë në fjalë ka strukturën e 
saj krejt të veçantë që e dallon në themel nga të tjerat. Kështu ndodh 
pak a shumë në sferën e etnolokulturës së çdo populli, megjithëse në 
këtë të fundit vërehen më tepër ngjashmëri ndër-etnike. Kjo vjen nga 
faktorë e kohë krejt të ndryshme e rrugë shpjegimi tepër të mjegulluara, 
ndoshta sepse këto i kanë rrënjët në parahistori, ashtu si ndodh edhe 
me mitologjinë. Duhet theksuar se këta elementë a dukuri kulturore të 
përafërta, të njëjta në popuj të ndryshëm, nuk janë domosdoshmërisht 
ndikime të ndërsjellta; ato mund të jenë mbarë-njerëzore, të lindura e të 
formësuara nga të njëjtat kushte e shkallë të caktuara të zhvillimit 
shoqëror, pavarësisht nga lidhjet me rite e besime si: për syrin e keq, 
për kultin e ujrave, për kultin e pyjeve e të majave të maleve. Mundet që 
rrënjët e këtyre ngjasimeve të humbasin në mugëtirën e parahistorisë 
së popujve indoeuropianë, mesdhetarë, euroaziatikë e më tej. 

Një rrymë pulsore e veçantë që qarkullon në tërë damarët e 
kompleksit etnokulturë është mitologjia popullore: mite, rite e besime. 
Mitologjia shqiptare është e pasur, e larmishme e domethënëse për 
rrugën e zhvillimit historiko-kulturor të kësaj etnie. 

Mitet, ritet e besimet, përgjithësisht të burimit pagan të mitologjisë 
sonë, janë të sinkretizuara me elementë e me dukuri të feve monoteiste, 
sikundër ndodh edhe në popujt e tjerë. Dukuritë mitologjike i vërejmë 

Dollap muri. Druri. Zbukurime me 
shumë elementë mitikë 

në ndërtimin e trajtimin e banesës, në mënyrën e të ushqyerit të traditës, 
në veshje e shtroje, në bujqësi e blegtori, në zeje e mjeshtri të ndryshme, 
në të kremte të motmotit, rite e besime në momentet më në shenjë të 
jetës së njeriut, për male, shpella, ujëra, drunj të veçantë shekullorë, 
për prodhime të ndryshme në dobi të njeriut; hyjni të paganizmit e heronj 
kulturorë të lashtësisë. Ato kanë ardhur deri në ditët tona përmes figurave 
të mitologjisë popullore, kultittë njerëzve të jashtëzakonshëm, të ruajtura 
në rrëfenja mitike. 

Çdo shqiptar, pavarësisht nga botëkuptimi i tij, e përcakton veten, 
me ndërgjegje, me përkatësi në njërën nga besimet monoteiste: i 
krishter ortodoks ose i krishterë katolik, mysliman sunij ose i ndonjë 
tarikati tjetër, ose i komunitetit bektashian. Por nga ana tjetër, në popullin 
tonë janë ruajtur deri vonë mjaft rite, besime e mite të paganizmit, 
përgjithësisht të përbashkëta për të gjithë Shqiptarët, pavarësisht nga 
përkatësia fetare monoteiste. Nuk janë të pakta rastet kur festa, rite e 
mite që në anën e jashtme janë të lidhura me të kremte krishtere a 
islame, të jenë në tërësinë e riteve, festa pagane, siç është, për 

shembull: rituali i Kërshëndellave, i Nevruzit, i Shën Gjergjit, i Shën Gjinit, 
disa rite të Bektashinjve në male, tradita e pelegrinazheve dhe e riteve 
në maja të maleve. Në këto rite vërehet ndonjë element i krishterë ose 
islamik, por në përgjithësi vërejmë dukuri të tilla të riteve e besimeve 
pagane, madje në një denduri po kaq të madhe vërehen dhe në popuj 
të tjerë të Ballkanit apo të Europës. Për këtë po sjellim mendimet e dy 
studiuesve. Njëri nga mendjet e ndritura, një ndër themeluesit e 
etnologjisë religjioze, anglezi Xheims Frejzer (1854 -1941), thekson: 
"...fshatari i Perëndimit, francez, gjerman ose anglez, civilizimi i tij 
është një farë mbulese e hollë, të cilën goditjet e rënda të jetës e 
pastrojnë lehtë, për të dalë para nesh palca e egërsisë dhe e 
paganizmit'. Profesori i Universitetit të Sorbonës (Paris) dhe të Çikagos 
(SHBA), M.EIiade (1907-1986), një ndër studiuesit më të shquar të 
shkencës së religjionit krahasues, vë në dukje se: "Disa skenarë mitiko-
ritualë, akoma të gjallë e në veprim te fshatarët e Europës Qendrore 
dhe të asaj Juglindore (pra të Ballkanit) në fillim të shek. XX, ruajnë 
disa fragmente mitologjike dhe disa rituale që kanë qenë zhdukur në 
Greqinë e lashtë (kupto "në vendet urbane", shën. i M.Tirtës) që para 
Homerit'. Dëshmitë e eksploruesve të ndryshëm e vërtetojnë më së 
miri praninë e riteve e besimeve të lashta në gjirin e bashkësive fshatare 
në vise të ndryshme të ekumenës. 

Mitologjia e mirëfilltë, e cila nga kohët e lashta na sjell mesazhe të 
shumëllojshme e disa herë të mjegulluara dhe jo shumë të lehta për t'u 
deshifruar, jeton deri sot aty-këtu, si mbijetojë, në popuj të ndryshëm të 
botës, po ashtu dhe në mesin e Shqiptarëve. Madje nga disa studiues 
thuhet se kjo është ruajtur në një masë edhe më të gjerë tek popujt e 
Ballkanit e doemos dhe në popullin tonë. Ajo përbën një gjymtyrë të 
rëndësishme të kompleksit kulturor etnik të Shqiptarëve; përshkon të 
gjithë damarët e kësaj etnokulture sikundër gjaku organizmin e njeriut. 
Mitologjia është një nga treguesit e rëndësishëm të fizionomisë etnike 
të këtij kombi, përsëritje në të njëjtin rreth gjeografik e etnik, veçse i 
ngushtuar nga koha në kohë nga trysnitë e jashtme. 

Dihet se terminologjia, në disiplina shkencore, nuk paraqet thjesht 
emërtime gjërash e dukurish, por ajo ka më tepër natyrë konceptuale e 
klasifikuese, brenda kontekstesh të caktuara. Disa herë termat 
përdoren me kuptime më të gjëra e në raste të tjera më të ngushta. 
Gjithësesi, është e nevojshme që në këtë punim monografik të sqarohen 

Karrigë Mirdite. Me elementë kultikë Veshje gruaje e fshatrave të Gjakovës. 
Zbukurime me kuptime mitike 

kuptimet në të cilat përdoren disa terma, disa kategori dhe po kështu 
edhe brendia e disa dukurive. 

Etnologjia, si disiplinë shkencore, merret me studimin e 
etnokulturës së mirëfilltë në tërësi, me origjinën e proceset etnike në 
kohë e kushte të ndryshme shoqërore-historike. Një disiplinë e veçantë 
shkencore e etnologjisë së përgjithshme është edhe etnologjia 
reiigjioze, që në manuale të ndryshme shkencore e universitare quhet 
dhe "Shkenca e religjionit", por që natyrisht nuk është aspak teologji. 
Pak a shumë, në të njëjtin kuptim përdoret dhe termi "mitologjia" në 
manuale a studime monografike të kësaj natyre. Disa autorë në studimet 
e tyre shkencore përdorin termin "mitologjia antike greke" ose 
"mitologjia romake", ndërkohe që të tjerë përdorin emërtime: 
"religjioni i lashtë grek", ose "religjioni romak" dhe si në njërin rast 
edhe në tjetrin, merren në shqyrtim besime, kulte-fetishe, rite dhe mite 
duke e dhënë secilën me emrin përkatës që, natyrisht janë të lidhura 
pandarësisht midis tyre e në ndriçimin e së vërtetës ato plotësojnë njëra-
tietrën. Termi "mitologji" përdoret në kuptime të ndryshme, sipas 

kontekstit: 1. tërësi e miteve të një vendi ose një qerthull mitesh, dhënë 
në një libër antologjik; 2. shkencë që merret me studimin e miteve, të 
besimeve e të riteve përkatëse, ose vetëm si disiplinë që studion një 
kompleks mitesh e jo më tej. 

Shkenca e religjionit, ashtu si dhe mitologjia, merren me studimin 
e formave më të lashta të besimit, me mitet e ritet e tyre përkatëse, e 
ndërkohë dhe me evoluimin e gjendjen e tyre më të fundit në popujt e 
ndryshëm të botës. Kanë mitologjinë e tyre dhe religjionet monoteiste. 

Në çdo rast të dhënë duhet theksuar se çdo fe (besim, religjion) e 
lashtë apo e vonë, religjion natyror a i kodifikuar, fe e paganizmit apo e 
Mesjetës e më vonë, e politeizmit apo e monoteizmit, ka në themel 
katër përbërës kryesorë: 

1. Bindja në ekzistencën e 
forcave vepruese të 
mbinatyrshme, në qenie mitike, në 
demonë e më tej në perëndi që u 
atribuojnë çdo gjë që ndodh në 
botë; një përjetim mendor e 
psikologjik i lidhjes së të 
natyrshmes me të mbinatyrshmen, 
me misteret, me mrekullitë. 

2. Ritet, praktikat rituale, të 
çfarëdo kuptimi apo synimi qofshin 
ato, shprehin në mënyrë të qartë 
lidhjen e varësinë, frikën e 
adhurimin, lutje, ndaj forcave të 
mbinatyrëshme, të papërcaktuara 
e krejt të panjohura, ose ndaj atyre, 
"të njohura": animistike, hyjnore. Me 
këto praktika përjetohet e 
përforcohet mendësia e 
psikologjia e të besuarit, sipas 
kodeve e rregullave të përcaktuara 
në traditë apo në religjione të 
organizuara në mënyrë të veçantë. 
Në këto veprime rituale, 
w , ~ * „ - _i u. *•• LL. • Furka nga Kelmendi. Simbole te 
drejtperdrejt apo terthorazi, ne Sdryshmemitike 

rrugë krejt konkrete apo në rrugë simbolike, ose në një përfytyrim 
animistiktë përgjithësuar, shprehen kërkesa apo lutje përt'u mbrojtur 
nga fatkeqësitë, për mbarësi e mirëqenie në familje, për shërim në 
raste sëmundjesh, për arritje të dëshiruara në ekonomi, shtesë në 
njerëz, mbarësi. Në rite hyjnë dhe pelegrinazhet, dhuratat, flijimet me 
motive besimi. 

3. Mitet (nga gr. Mithos - "fjalë, fjalim, bisedë") janë rrëfenja 
tregimtare që paraqesin lidhjet e të natyrshmes me të mbinatyrshmen, 
me kultin e hyjnive, por edhe të heronjve të kulturës, me zanafillën e 
mbinatyrshme të sendeve e të dukurive të botës reale. Për mitet ka 
mbi 500 përkufizime, bërë nga autorë të ndryshëm. Mitet kanë një natyrë 
etiologjike të veçantë: tregojnë fillesën e fshehtë ose metamorfozën e 
shumë dukurive dhe kanë lidhje të ngushtë me besimin në forcat e 
fshehta e të pakuptueshme, në demonë e në hyjni. Eshtë e nevojshme 
të sqarohet se jo çdo tregim etiologjik është mit; janë të tillë vetëm ata 
që lidhen drejpërdrejt ose tërthorazi me një dukuri të caktuar të religjionit. 
Mitet kanë përmbatje etiologjike në thelb dhe në strukturë të tyre, ndërsa 
përrallat kanë etiologji të sipërfaqshme, ornamentale. 

4. Një përbërës i veçantë është kodi ose dogma e fesë, e shprehur 
në rregulla e teori të veçanta. Këtë të fundit nuk e kanë të gjithë 
religjionet. 

Këta katër përbërës të paraqitur më sipër janë të lidhur midis tyre 
në mënyrë të pandashme, plotësojnë e sqarojnë njëri-tjetrin e, në vijim, 
aspekte të veçanta të çdo dukurie e forme të religjionit, qoftë të 
religjioneve të lashta politeiste, qoftë të feve morale monoteiste. 

2. Fillimetebesimit 

Ashtu si bashkësitë njerëzore, edhe besimet, përmes një evoluimi 
prej mijëra vitesh, kanë kaluar në shkallë të ndryshme zhvillimi e 
ndryshimesh, si edhe religjionet e popujve të lashtë, politeistë. Mendimi 
mbizotërues i dijetarëve mitologë është se religjioni i mirëfilltë për herë 
të parë shfaqet në jetën e shoqërisë në të njëjtën kohë me lindjen e 
përfytyrimeve animiste. Animizmi është dukuria e shpirtittë padukshëm, 
të ndarë nga trupi, tërësisht të veçuar nga të perceptuarit e masës 
lëndore. Teorinë e animizmit si fillesë e shfaqjes së religjionit të vërtetë 

e ka përpunuar për herë të parë dhe në rrugë shkencore etnologu i 
shquar anglez E.Teilor (1832-1917). Të tjerë e kanë mbështetur dhe e 
kanë çuar më tej këtë interpretim, me anë të burimeve faktike të reja e 
të një analize më gjithëpërfshirëse. Gjithnjë është fjala për besimin e 
lashtë politeist e mbijetesat e tij të ardhura deri në kohën tonë. Sipas 
tyre, foshnjëha e njerëzimit, ashtu siç ndodh edhe tek fëmijët e vegjël, 
nuk arrinte në përgjithësime animiste religjioze në arsyetimin e saj, gjë 
që do të ndodhë më vonë, në shkallë më të larta të zhvillimit shoqëror. 
Mendohet, sipas studiuesve të mirënjohur etnologë, se idetë religjioze 
dëshmohen sadopak te homosapiens, por nuk dëshmohen thuajse 
aspak tek homohabilis dhe as tek homoerektus, pra aty-aty, rreth 
300.000 vjet më parë. Me dëshmi më të shumta, të studiuara më thellë 
e më gjerë nga antropologët, për areale të caktuara të bashkësive 
njerëzore, ato na bëhen më të qarta vetëm këtu e 50.000 vjet e këtej. 

Edhe para shfaqjes së ideve fetare të njëmendta ka ekzistuar një 
farë kulti për të panjohurën: në lidhje me objekte, gjallesa a dukuri 
natyrore; ky kult kishte si shkak frikën, habinë e admirimin në drejtim të 
së panjohurës në natyrë e në jetën e njerëzve. Kësaj kohe i përkasin 
forcat e pakuptueshme e idetë magjike në përgjithësi; e po kështu 
fetishizmi, si cilësi të mbinatyrshme të objekteve të botës reale. Në 
rrënjë të tyre më të lashta, edhe totemizmi e disa përfytyrime magjike 
për të vdekurit shpjegohen si të natyrës magjike parafetare. Janë 
përfytyrime të mjegulluara të foshnjërisë së njerëzimit. Me zhvillimin e 
mëvonshëm të shoqërisë njerëzore, këto forca të lashta magjike marrin 
veti animistike e bëhen pjesë përbërëse e religjioneve të ndryshme, të 
lashta politeiste. Xh. G. Frejzer thekson së magjia ishte një formë e 
bindjes parafetare, me veti të mbinatyrshme e të pakuptueshme të 
sendeve e dukurive të natyrës e të gjallesave. Edhe totemizmi ishte, 
sipas tij, një formë e përfytyrimeve dhe e veprimeve magjike më të 
lashta. Më vonë të gjitha këto forma, në shumë raste, animizohen dhe 
bëhen shoqëruese të religjioneve të vjetra politeiste dhe të mbijetojave 
të tyre deri në kohë të vona, fillimi i shek.XX. Mbrojtës e zhvillues të 
këtyre teorive janë dijetarë të shumtë. I pari që e ka trajtuar magjinë 
teorikisht e në mënyrë të gjithanshme si dukuri me rrënjë parareligjioze 
është I. H. King. Të tjerë, si Xh. Lubbock, K. Beth, T Otto, G. VVerbernin, 
E. Durkheim, M. Mos, A. H. Krappe, E. De Martino, R. Pettazzoni, duke 
lënë pa përmendur edhe shumë të tjerë, e kanë shqyrtuar këtë dukuri 

në këndvështrime të ndryshme, duke e parë atë gjithnjë me rrënjë 
parafetare, por që ndërkohë është edhe shoqëruese, edhe e integruar 
në besimet e ndryshme politeiste e më tej. Dijetari anglez J. Lebok 
(Lubbock) (1834-1913) i ka ndarë në 6 faza periudhat e zhvillimit të 
njerëzimit në përkatësi me idetë fetare. Në fazën e parë, më të lashtën, 
kanë sunduar ide ku mungon besimi, ateizmi, pra mungesë e plotë e 
ideve fetare. Kjo nuk ka të bëjë aspak me ateizmin e sotëm, që në të 
vërtetë është kundërteizëm. Së dyti, fetishizmi; së treti, adhurimi i natyrës 
(kafshëve, bimëve, gurëve); së katërti, shamanizmi; së pesti: 
antropomorfizmi (hyjnitë të paraqitura në pamje njerëzore) dhe së fundi: 
besimi në një perëndi të vetme e të gjithëfuqishme, pra monoteizmi. 

Ka disa dijetarë, etnologë të shquar si: W. Shmidt (1868-1954), E. 
A. Vestermarch (1861 -1939) dhe pasues të tyre, që duke u mbështetur 
tërthorazi në teoritë teologjike të krishtera, theksojnë se religjioni, madje 
vetë monoteizmi është aq i vjetër sa edhe shoqëria njerëzore. Sipas 
tyre, në fillim, kanë ekzistuar si bazë e shoqërisë besimi monoteist, 
sistemi patriarkor si organizim social e familja, e cila është më e 
hershme dhe paraprirëse në krahasim me fisin primitiv. Mohohet 
universaliteti i disa institucioneve shoqërore në shoqëritë parake, siç 
është totemizmi, ekzogamia, e drejta e amësisë etj. Ato japin shpjegime 
arsyetuese mbi shfaqjen e këtyre dukurive të sipërpërmendura, në 
rrethana shoqërore të caktuara. 

Shmidt, duke iu kundërvënë me forcë determinizmit evolucionist, 
formuloi parimet e veçanta të metodës së kërkimeve në etnologji, 
natyrisht e inkuadruar në shkollën kulturore - historike gjermane. Ai e 
quajti këtë "Shkolla kulturore-historike" në kuptimin e mendimit se në 
studimin e shoqërisë njerëzore nuk mund të përdoren metoda të 
evolucionit natyror, por metoda historike, që lidhen me parime morale, 
që përputhen me fakte e të dhëna të kulturës njerëzore në shkallë të 
ndryshme të zhvillimit të saj. Ky studiues e ndan kulturën e bashkësive 
njerëzore parake në tre shkallë zhvillimi të ndryshme, sipas komplekseve 
kulturore gjeografike dhe të burimeve të jetesës: 1. kultura parësore, 
pra me veçanësi tepër të lashta: disa tipe të bashkësive njerëzore si: 
popullsi mbledhëse e ushqimitthjeshtë nga natyra, gjahtari e peshkim; 
2. kultura dytësore, një shkallë më e zhvilluar se e para, e vlerësuar si 
tip i veçantë jetese, si kompleks kulturor; 3. kulturatretësore, tipe kulturore 
mft të zhvilluara se e dyta, po krejt të veçanta. Në tërë këto tipe kulturore 

të fiseve primitive, qoftë dhe në ato lashtësi më arkaike siç janë Pigmejt 
në Afrikë, krahas besimeve në magji e që kanë një religjion politeist 
mjaft arkaik, kanë në besimet e tyre idenë e zotit më të lartë, i vetmi 
krijues e drejtues i botës dhe i njerëzve. Këtë teori të monoteizmit, si 
më parësor, të lindur bashkë me njeriun, i cili ka një Krijues të Lartë, e 
mbështet në të dhëna misionarësh eksplorues. Shmidt, teorinë e tij të 
paramonoteizmit e ka shqyrtuar në veprën e tij 12 vëllimëshe "Origjina 
e idesë për Zotin" (1926-1955), shoqëruar me shumë të dhëna të 
eksplorimeve të kryera në bashkësitë e njerëzve primitivë në anë të 
ndryshme të botës, me referenca burimesh të shumta e të 
shumëanshme. Edhe vetë Shmidt ka kryer eksplorime në bashkësi të 
ndryshme të njerëzve parakë. 

Studiues të ndryshëm të historisë së religjionit e ndërkohë dhe 
eksploratorë të mirënjohur në bashkësitë parake, e kanë hedhë poshtë 
katërcipërisht praninë e monoteizmit në fiset e egra; këtë "monoteizëm" 
e kanë quajtur të mbështetur në fakte të dhunuara, të keqinterpretuara. 
Etnologë të mirënjohur në botë si F. Grebner, P. Erenrah etj. theksojnë 
se për monoteizëm, për një Zot të Vetëm Suprem Krijues, në bashkësitë 
primitive as që duhet bërë fjalë; në to vërehen vetëm besime politeiste 
që nuk kanë lidhje aspak me ide të perëndisë supreme si i vetmi krijues. 
Studiuesi më klasik i historisë së religjionit, R. Pettazzoni, e ka quajtur 
teorinë e pranisë së monoteizmit në fiset e egra, "një mit shkencor i 
shekullitXX". 

3. Riti e magjia 

Mbijetojat e besimeve të lashta, me rrënjë nga kohët e paganizmit, 
që janë të shumta në popullin tonë, janë ruajtur kryesisht në rite e 
nëpërmjet riteve, në skenarë mitiko-ritualë, praktikuar në ditë të caktuara 
të vitit, në festa, në ngjarje të shënuara të jetës së njeriut, sipas rastit, 
me qëllime shërimi e parandalimi të sëmundjes, të së keqes, për 
mbarësi në familje, në ekonomi e më tej. Si i vërejmë nga shqyrtimi i 
brendësisë së tyre, ato janë ruajtëse e përforcuese të kodeve të të 
besuarit e përjetimit të tyre, të fshehtësive të pakuptueshme (mistereve), 
në ndjenja e në mendime të njetëzve. Në shqyrtimet e mëposhtme në 
këtë monografi ritet e skenarëve mitiko-ritualë do të zënë një vend të 

gjerë, ndaj edhe sqarimi paraprak i disa prej këtyre dukurive dhe 
praktikave me natyrë religjioze u quajt i nevojshëm për t'i bërë gjëra't 
edhe më të qarta. 

Rite, ceremoni, doke, zakone, tradita: të tëra janë terma, emërtime 
a kategori që shënojnë veprime, ide, sinteza e rregullla me natyrë 
sociale, praktikuar në familje, në bashkësitë fshatare a urbane, në qytete 
ose në bashkësitë mbi baza pune, zejesh e mjeshtërish të caktuara. 
Eshtë krejt e natyrshme që çdo rit të emërtohet me termat përkatës, të 
afërme me të, por jo çdo ceremoni, doke, zakon a traditë është rit; ta 
zëmë, një ceremoni tepër e gjerë e dasmës ose e vdekjes mund të 
ketë vetëm elementë të veçantë që hyjnë në përmbajtjen e ritit, të tjerat 
janë thjeshtë doke, zakone, tradita e aspak rite. Këngët, vallet, lojrat, 
skenat humoristike, bisedat pyetje-përgjigje me natyrë arsyetuese, në 
përgjithësi nuk janë rite, po veprime për t'u argëtuar, si pjesë të 
ceremonive të dasmës. Zakonet për të larë fytyrën çdo mëngjes ose 
për të larë duart në çdo rast para ngrënies, nuk janë aspak rite, por 
vetëm zakone me natyrë higjenike. Janë rite vetëm ato veprime, në 
thelbin e të cilave qëndron besiminë të mbinatyrshmen, në hyjnoren, 
ose të paktën, në rrënjët e tyre të origjinës, kanë lidhje me kuptimin e 
përmendur më sipër. Kanë natyrë riti veprime të tilla: Në rrugë brenda 

fshatit të dhëndrrit kalon nusja me krushqit e dy gra shkojnë duke kërcyer, 
duke vallëzuar pas krushqve që ecin me nusen, e me kërcim prishin 
gjurmët e kalit me synim që të mos mund të bëjnë magji dashakeqët. 
Pasi zbret nusja nga kali në oborr të shtëpisë, një burrë i fuqishëm, 
kalorës i zoti, i hypën kalit e i jep atij me trok (me shpejtësi) andej e 
këtej për disa minuta; edhe kjo bëhet kundër magjive që mund të jenë 
bërë për të dëmtuar çiftin që martohet. Ka ndodhur që në natën e parë 
të fjetjes së dhëndrrit me nusen, nga kontakti seksual nusja të ketë pasur 
shumë hemoragji e të jetë sëmurë, madje, sidomos kur nusja ishte në 
moshë tepër të re, edhe të ketë vdekur, pra për shkaqe veprimesh 
thjeshtë fiziologjike të rënduara. Në raste të tjera, burri për disa ditë 
ose dhe dy a tre muaj, nuk ka bërë dot veprim seksual me nusen, ndoshta 
për arsye emocionesh, për shkak papjekurie seksuale ose nga difekte 
të tjera fiziologjike, thjeshtë të natyrshme; ka ngjarë dhe kështu, pas 
martesës është sëmurë burri ose kanë ndodhur fatkeqësi të ndryshme 
në familje, në jetën bashkëshortore, çka është krejt e natyrshme të 
ndodhin këto gjëra të dhimbshme në raste të veçanta. Ka ndodhur që 
gruaja për vite të tëra nuk ka lindur fëmijë, aq të kërkuar në jetën 
patriarkore. Të tëra fatkeqësitë e këtij lloji janë shpjeguar, sipas 
besimeve popullore, me magjitë e bëra nga dashakëqinjtë, nga njerëz 
që janë të prirur t'ju sjellin brenga, sëmundje, dhimbje të tjerëve. Kundër 
këtyre fatkeqësive veprohet me rite, magji mbrojtëse e shëruese, me 
magji të bardha më të cilat besohet se mund të bëhen jo vepruese 
magjitë dëmtuese, magjitë e zeza. 

Janë rite dasme për mbarësi, për pllenim në lindje fëmijësh, 
veprimet që kryhen me kulaçin e nuses ku hanë nga pak të gjithë prej 
tij; posa zbret nusja nga kali, marrin një djalë të vogël (5-8 vjeç) dhe e 
sjellin për nën bark të kalit e mbi shpinë të tij, pra në formim rrethi, tre 
herë me radhë; kjo quhet të kapërcyerit e kalit; ato që bëhen posa zbret 
nusja nga kali: duke e lënë në këmbë pranë portës së shtëpisë e sipër 
kokës së saj venë disa kësula burrash, njëra mbi tjetrën, mundësisht e 
para duhej të ishte e dhëndrit. Me rite lidhen edhe veprimet që kryhen 
pasi e fusin nusen në vatër dhe e vendosin në karrige, i venë mbi gjunjë 
djalin që ka kërcyer kalin, mandej ai zbret nga gjunjët e i zbath opingat 
nuses e aty gjen një monedhë; zakonisht një a dy lekë. Rit është dhe "të 
lëshuarit e nuses më ujë", pra: të çuarit e nuses te burimi a te përroi: 
nusja, e shoqëruar nga krushqit e dasmorët shkon e mbushën ujët që e 

• 

pinë nga pakë të gjithë duke bërë urime. Para se të flenë bashkë çifti 
i posamartuar, të afërmit e dhëndrrit bëjnë të rrokulliset një djalë në 
krevatin e tyre. Në krevat të nuses së re venë një armë ose mjete të 
tjera që mbajnë burrat, po kurrë gjëra të grave. Të tëra këto rite e të 
tjera si këto bëhen për mbarësi në jetën e çiftit të ri e sidomos me 
synim që nusja të lindë fëmijë, veçanërisht djem e jo vajza. 

Me anë të ritit përforcohet ndjenja e besimit, lidhja shpirtërore 
me hyjnoren; ripërtërihet kujtesa për domosdoshmërinë e zbatimit të 
kodit të besimit me një fisnikëri e përkushtim të veçantë. Në rite, në 
skenarë mitiko-ritualë, shprehen simbolikisht e, si ide më të 
përgjithshme, kërkesa ndaj hyjnores për mbrojtje nga fatkeqësitë, për 
mbarësi, për begati në ekonomi e mirëqënie në jetën familjare. Pra 
me rite veprohet praktikioht e kërkohet të përmbushen synime të 
caktuara, të thuash konkrete. 

Riti në jo pak raste, ashtu si na paraqitet në shek. XIX-XX, në 
përgjithësi e ka humbur funksionin e dukshëm të zanafillës e të kohëve 
të herëshme dhe praktikohet vetëm si një normë, si një doke e 
trashëguar ndër shekuj e që ruhet me arsyen se "kështu na e kanë lënë 
të parët". Po edhe në këto raste ekziston doemos një ndjenjë e 
dukshme, edhe pse e mjegulluar, mbarësi-prurëse, mbrojtëse, përtë 
mënjanuar rrezikun nga e keqja. 

Ritet përgjithësisht kanë natyrë magjike. Ato janë veprime që bëhen 
për të plotësuar dëshirat përmes rrugëve jo të natyrshme: me mjete 
misterioze (të pakuptueshme), pasqyrë e një mendësietepërfëminore, 
me anë të përgjasimit (mimetikë), me anë të shoqërimit (asocizrai), 
me anë të fjalëve (lutje, urime, mallkime ose formula të ndryshme 
magjike pa kuptim), me anë veprimesh frikësuese ("me pre lungën"): 
bëhen veprime magjike sikur gjoja po e prët atë, për ta bërë që nga 
frika ajo të zhduket e i sëmuri të shërohet. 

Në popull magjistaret e magjistarët quhen me emrat: magjistare, 
mgjicë, mgjitare, shtrigë e tjerë, dhe vetëm ato që bëjnë veprime për 
t'u bërë keq njerëzve. Në Kosovë, në Rrafsh të Dukagjinit, Lugu i Drinit, 
besohet se "Natën e këshëndellave, kush i hyp shkopit kaluer e merr 
dhë (dheun) prej bashtinet të huej, e e qet në të vetën e thotë: "Këtu 
ngarko, këtu shkarko" e kjo dihet se bie bereqetin në arën e tij tue e 
tërhequnngaaraetjetrit(M. Prelaj, Kosova...,f. 186).Kadheveprime 
rituale magjike të kësaj natyre, me të njëjtat synime, po me strukturë 

pak ndryshe. Kështu, në viset Dibër, Mat, Mirditë, në ditët e Shën Gjergjit 
një grua e zhveshur lakuriq shkon me një kosh para duarsh, në mesnatë 
në errësirë e qëndron në kufi të arës së saj dhe të asaj të fqinjit. Drejton 
grykën e koshit nga ana e arës së fqinjit e thotë: "Ngarko! Ngarko! 
Ngarko!" e pastaj e kthen nga ara e saj e thotë: "Shkarko! Shkarko! 
Shkarko!" me besimin se ara e saj do të thithë dhe bereqetin e arës së 
fqinjit, kështu do të bëjë drithë shumë për familjen. Ajo nuk arsyeton se 
për të prodhuar më shumë duhet që toka të ketë strukturë të 
përshtatshme për ato lloje bimësh që mbillen aty, duhet mandej puna e 
bujkut, plehu e ujitja aq sa e ka të nevojshme rritja e bimëve. Ka dhe 
plaka që bëjnë veprime magjike me penj, me qime, me jashtëqitje mini, 
maceje, qeni a njeriu, për t'u bërë keq armiqve të shtëpisë, të lagjes a 
të fshatit të saj. Kanë ekzistuar ndër Shqiptarë gjithfarë skenarësh 
magjiko-ritualë keqbërës. Po sjellim dy gjedhe: "Njeni po pat inad 
kundra shoqit e këtij don me i marrë shëndetin, do të ketë me doemos 
një fije folkut t'anmikut të vet, qi do ta ven mbi nji vorr, ase nën kryet të 
ndo'i të dekunit. Me të shpejtë njeri i atij folkut ka me u thithë emeu 
zverdhë në ftyrë, si i dekuni, mandej ka me mbetë ashtu e me lëngue 
përgjithmonë'. (Z. Harapi, Mënijt, Folklorë I, Shkodër, "Sht.Z.P", 1940, 
f.79) 

"Për të mbyllur fatin e një goce ose të një djali (që të mos gjejnë 
burrë a nuse), marrin një pë dhe matin një gomar nga kryeja e ne 
bishti, pastaj dhe nga kurrizi, ijë më ijë; këtë pë e venë në nji hok 
(kuti), duke thënë tri herë: "Mbyll fatin e akcilit ose akcilës!" (Përmendin 
emrin përkatës). Kutinë e mbajnë të mbyllur, dhe ditën e Shën Gjergjit 
e hedhin nëgropë të nevojtores". (I. Dalliu, Magjitë..., "Dituria", 1928, 
nr.4,f. 149). 

Në disa raste e, këta jo të paktë, magjitë e magjistarët keqbërës 
ekzistojnë vetëm në besimet popullore, në fantazi, po jo në të vërtetë si 
veprime rituale-magjike. Kështu, dikur, për fatkeqësi të ndryshme që 
ndodhnin në fshat, si vdekje fëmijësh, vdekje grash në lindje e sipër, 
natyrisht për arsye kushtesh të një niveli të ultë në jetesë, ose ngordhje 
të bagëtive, ta zëmë: e kaut të lavrës, sëmundje e epidemi që preknin 
njerin e tjetrin a grupe të tjera njerëzish, thuhej se këto fatkeqësi i kanë 
shkaktuar mgjitoret ose shtrigat. Ndërsa shtrigat, ashtu si na paraqitën 
në besimet popullore, kanë disa funksione tërësisht të veçanta në 
krahasim me magjistarët. Në jo pak raste i vërejmë me funksione të 

përziera, funksione të njëjta, pra këtu kemi një fuzionim figurash të 
ndryshme të mitologjisë popullore, si mbijetoja të një kohe të lashtë. 

Në raste të këtij lloji, si më sipër, çdo fatkeqësi mundoheshin ta 
shpjegonin me veprime magjish, me syrin e keq. Në disa raste mund të 
përcaktohen magjistricat, natyrisht në përfytyrimet popullore e jo në të 
vërtetë. Ka raste që në fshat të ketë një a dy plaka të shkreta, pa burra 
e pa djem, të varfëra e të mbyllura në punët e tyre, që nuk i bëjnë njeriut 
asnjë të keqe, nuk bëjnë asnjëfarë lloji magjie. Edhe pse të tilla, krejt të 
pafajshme, për çdo fatkeqësi që ndodhte në fshat, fajësonin si shkaktare 
të ashtuquajturat magji që qënkan bërë nga këto plaka. Në raste të 
veçanta, me të njëjtat arsye, për fatkeqësi në persona, kafshë a gjëra 
të veçanta fajsojnë njerëz të veçantë, burra a gra, që paskan syrin e 
keq e që me anë të të shikuarit shplakuakan, sëmurkan qenësa të 
veçantë, prandaj dhe ruheshin prej tyre ose bënin kundërmagji me synim 
që syri i keq i këtyre njerëzve të caktuar të mos mundet të shplakojë 
fatkeqët. Kështu, për këtë u varnin fëmijëve në trup hudhra, ose dhëmbë 
ujku, guacka deti a ndonjë send tjetërqë konsiderohej prishës i magjisë. 
Në disa raste përdorej bloza e thëngjijt përtë ruajturfëmijët, kryesisht 
nga magjitë, nga syri i keq, në disa raste të tjera atyre u nxihej në disa 
vende fytyra me thëngjij. 

Gratë apo burrat e veçantë, "të specializuar" si magjibërës, në 
magji shëruese, nëprishje magjish "të bëra nga mgjicat''a shtrigat, e 
këta natyrisht ishin më të rrallë, quheshin: dies a diese, distara distare, 
shefcë, shtjeskë e me emra të tjerë, por kurrë midis besimtarëve nuk 
thuhej e as nuk besohej se edhe këta bënin veprime me natyrë magjike 
të keqe. Këta njerëz profesionistë, distarë, mëtojnë se me veprimet e 
tyre (që doemos janë magjike): me fjalë e formula të fshehta që i 
pëshpërisin, me disa lëngje e përgatitje të ndryshme, me prekje të trupit 
të të sëmurit, me nxirje të fytyrës së fatkeqit, me lëvizje a veprime të 
ndryshme të tyre, shërojnë njerëzit; gratë që nuk lindin fëmijë i bëjnë të 
lindin; këta a këto prishin magjitë keqbërëse dhe të shplakuarit nga 
syri i keq: Dikush ka lëshuar grindje në një familje e ata me veprimet e 
tyre rituale-magjike "prishin magjitë" e, si rrjedhojë, grindja në familje 
pushon. 

Zakonisht, ritet që mund t'i kryejë çdo njeri, siç janë ato për Ditë 
Vere, për Nevruz, përShën Gjergj, përShën Gjon, në pelegrinazhet në 
msle, në Një Shtator, Kolendarët e Nata e Buzmit, rite të lindjes, të 

martesës, të vdekjes, rite në sëmundje a në inicime, quhen thjeshtë rite, 
ndonëse në brendinë e tyre kanë natyrë magjike. Shpesh herë edhe 
studjuesit i trajtojnë si rite, duke përmendur tepër rrallë fjalën magjike. 

Ndër mitologë ka mendime të ndryshme për përcaktimet rit dhe 
magji. Disa thonë se jo çdo rit është magji. Kështu ritet, lutje të 
animizuara që lidhen thjeshtë me shpirtra të shenjtë e me shenjtorë, 
sipas tyre, nuk janë magji. Disa studiues mendojnë se nuk janë rite me 
natyrë magjike ato që bëhen për mirë. Të tjerë mendojnë se ritet, lutjet 
që u përkasin feve monoteiste nuk kanë të bëjnë aspak me dukuri 
magjie, se këto lidhen me perëndinë supreme të gjithëpushtetëshme, 
të gjithëfuqishme, që sipas tyre, është një realitet i qartë, i dukshëm. 
Nëse disa rite të monoteizmit në jetën familjare duket se përfshijnë 
brenda edhe elementë magjikë, kjo, sipas tyre, ndodh sepse këtu kemi 
një sinkretizëm në mes të riteve pagane që në përgjithësi kanë dhe 
natyrë magjike dhe riteve të fesë monoteiste që nuk janë tjetër veçse 
lutje përfalje mëkatesh, lutje perëndisë supreme që t'u sjellë mbarësi e 
mirëqenie. Në të vërtetë, si e mendojmë ne, problemi është mjaft i 
ngatërruar, po të nisemi nga synimet që duan të arrijnë besimtarët me 
anë të këtyre riteve e këtyre lutjeve. 

Disa specialistë të mitologjisë janë të mendimit se edhe pse magjia 
i ka rrënjët shumë të lashta në periudha para religjoze, para animiste, 
ajojeton në shoqërim metërë religjionet, qofshin ato pagane, qofshin 
dhe ato monoteiste; ata theksojnë se në fetë monoteiste ritet magjike 
janë më të pastruara nga elementë primitivë, më të fisnikëruara e të 
lidhura me ide të jetës shpirtërore e morale. Monoteizmi, magjitë e egra 
e primitive siç janë: sakrifica njerëzore, shëmtim, damkosje e deformim 
i trupit, rite torturuse të njerëzve e tjerë, i ka luftuar e i ka fshirë me kohë 
nga jeta e shoqërisë, për ku ka mbizotëruar ndikimi i tij. 

4. Miti e religjioni. 
Teoritë 

Besimet popullore shqiptare, ato me rrënjë nga kohët e hershme 
të paganizmit, na dëshmohen më qartë përmes riteve e miteve, përmes 
atyre praktikave që quhen në shkencë "skenarë mitiko-ritualë"; natyrisht 
nJë gjë e tillë ndodh dhe në popujt e tjerë ku bëhen kërkime në këtë 

vështrim të kulturës shpirtërore. Fjala mit në kohë të sotme përdoret në 
kuptime të ndryshme, fetare dhe profane. Këtu merret vetëm në kuptimin 
e përbërësit të një dukurie a të.një elementi religjioz të caktuar, "rrëfenjë" 
në prozë apo në poezi. Rrëfenjë mitike e marrë jashtë kontekstit të 
kulturës ku është ruajtur për shekuj të tërë, jashtë kompleksit të besimeve 
popullore që lidhen me të, është si diçka e vdekur, diçka që nuk të 
thotë asgjë, fakt që le shkak për lloj-lloj shpjegimesh e interpretimesh. 
Miti, në rrugën e tij të evoluimit ndër shekuj, ka pësuar ndryshime, heqje 
e shtesa sipas mendësisë e fantazisë së treguesve; herë-herë është 
anekdotizuar a përrallëzuar; pra përtë gjeturtë vërtetën në thelbin mitik 
të një rrëfenje, duhet parë ajo brenda kompleksit kulturortë traditës në 
një areal të caktuar, brenda tërësisë e të veçantave të besimeve 
popullore të atij vendi. 

Shpeshherë mitet rrëfehen brenda kompleksit të praktikës së riteve 
të caktuara, prandaj dhe quhen nga studiuesit "skenarë mitiko-ritualë"; 
në disa raste këta "skenarë mitiko-ritualë" praktikohen, pas një evoluimi 
të gjatë, jo në rite, po në këngë, në balada e prapa tyre vërehet riti e 
miti i dikurshëm, që qëndron në rrënjë, në thelb të këtyre krijimeve 
artistike popullore. Elementë mitesh të mirëfilltë, si përbërës të dukturive 
të caktuara religjioze, vërehen dhe në përralla, në legjenda historike, 
në anekdoda, në historinë e zanafillës së disa toponimeve, natyrisht, 
ashtu si shpjegohen në popull. Rite e mite të shkrira bashkë kemi në 
disa raste dhe në këngët rituale. Tregohet në malësitë e Veriut (në 
Mirditë e tjerë) një rrëfenjë mitike e tillë: Dy fëmijëve, Gjoni e Mria 
(Maria), u vdes e ëma e babai rimartohet. Njerka me të shoqin (babë i 
fëmijëve) kërkojnë t'i zhdukin, duke i tretë në pyll. Pas përpjekjesh të 
mundimshme e mjafttë dhimbshme, përt'i shpëtuar zhdukjes (vdekjes) 
më në fund në rrethana misterioze këta kthehen në shpendë: Qoku e 
Qyqja. Këta shpendë, kur këndojnë, sipas besimit popullor, kërkojnë 
njëri-tjetrin. E ndërthurur me elementë të kësaj rrëfenje mitike ekziston 
një poezi popullore me funksione rituale. Kur njerëzit, sidomos fëmijët, 
dëgjojnë zërin "ku-ku" të qyqes për herë të parë në pranverë, thonë me 
zë të lartë këtë: "Ku-ku qyqja e re, / Që po këndon në Shën Ndre! / 
Pashë mue! Pashë ty! / Pashë Gjonin tan vlla! / Pashë Mrinë tane 
motër!/Amanet ta kam Ishue. /Sa vjet kam me rmue"(]e\uë)\. Besohet 
se aq herë sa do të përsërisë qyqja "ku-ku!" me atë rast, aq vjet do të 
jetojë ai që shqiptoi me të madhe këtë formulë rituale. Formulëthënësi 



MITOLOGJIA NDËR SHQIPTARË 29 

e uron me forcën e shpirtit qyqen që të shohë Gjonin dhe Mrinë, - njerëz 
e që tërthorazi do të thonë që Qyqja e Qoku të kthehen përsëri në njerëz, 
siç kanë qenë në një kohë. Pra në këtë rit përmbajtja, natyrisht në 
elementë të tij të veçantë, del shumë qartë; ky është një skenar tipik 
mitiko-ritual. Kuptimi: Unë po lutem për ty (në bazë të besimit në forcën 
magjike të fjalës) që ti e vëllai yt të ktheheni përsëri në njerëz e ti më 
trego vitet se sa do të jetoj, e ku dëshira shkon më tej: që qyqja të 
këndojë sa më shumë e ritthënësi të jetojë gjatë, sa të jetë e mundur 
më shumë. Mendojmë se problemi i jetëgjatësisë është dhe problemi 
themelor i këtij riti e një risim i tij është të treguarit e ditës së vdekjes. 
Natyrisht, problemi është i diskutueshëm. 

Shumë është shkruar, në hapësirë përgjithësuese, përzanafillën e 
miteve, për kuptimin e tyre, evoluimin, sinkretizmin, shtegtimin e 
strukturën e tyre, në domethënien më të mirëfilltë. Nuk ka si mos të 
tërheqë vëmendjen një problem i tillë, pra teoria për mitet, përderisa 
në monumentet e shkruara të lashtësisë e në eposet e baladat popullore 
të Mesjetës ka me shumicë mite ose, së paku, dukuri a elementë të 
natyrës mitike. Të përmendim këtu vedat indiane në sanskritisht, eposet 
e ndryshme: të Babilonisë: "Epi i Gilgameshif, "Mahabharata" e 
Indianëve, "lliada" e "Odiseja" e Grekëve, "Avesta" a "Shah - namë' e 
Persëve, vepra të lashtësisë të shkrimtarëve e të udhëtarëve, të 
historianëve grekë e latinë, kinezë, të tërë të lashtësisë a të Mesjetës. 
Kemi mandej eposet mesjetare si "Nibelungët" i gjermanëve "Këngë 
gjestesh" (a "Kënga e Rolandit") i Francezëve, "Sidi" spanjoll, "Robin 
Hudi" skocez, "Kalevala" e Finlandezëve, "Nartët" e Osetëve të Kaukazit, 
"Bilinat" e Rusëve, për të mos përmendur dhe shumë të tjerë. Edhe 
popujt e Ballkanit kanë eposet e tyre mesjetare, po të mbledhura nga 
eksploruesit në shek.XIX e fillimi i shek.XX, ndër ta dhe eposi heroik 
legjendar i Shqiptarëve. Dukuri mitologjike e besime të lashta, qenie 
hyjnore, vërehen dhe në disa balada mesjetare, motërzimet tematike 
të të cilave janë të pranishme në popuj të ndryshëm të botës, veçan në 
Europë e në botën mesdhetare, përfshirë këtu dhe popujt e Ballkanit e 
ndërta dhe Shqiptarët. Besime interesante e me natyrë tepërtë lashtë 
ka në baladën e sakrificës njerëzore në ndërtime, në atë të kthimit të 
njeriut nga ajo jetë te të afërmit e tij sa për të kryer disa porosi, disa 
premtime, disa detyra që i mbetën të papërfunduara që në të gjallë të 
tij, balada të forcës së mbinatyrëshme të muzikës, balada të rinjohjes e 

kështudhemëtej. 
Në studimin e tërë kësaj lënde të gjerë mitologjike studiuesit janë 

ndalë në mënyrë të veçantë, për të nxjerrë rrënjët e burimin e saj, 
funksionin e saj social si pasuri e madhe kulturore e njerëzimit. 

Nëse studimet e thelluara e të gjithanshme për këtë lëmë kërkimesh 
janë bërë në shek.XIX-XX, dijetarët janë marrë me interpretimin e miteve 
që në lashtësi, me thelbin e origjinën e tyre, pra se si janë formuar e se 
çfarë dukurish të jetës njerëzore paraqesin mitet e ndryshme. Ndër 
shkollat më të vjetra e më të rëndësishme të mitologëve kanë qenë: 
evemerizmi, simbolizmi, shkolla filologjike e ajo natyrore. 

Evemeri ka jetuar në shek.IV para Kr. e për të mitet e legjendat 
mitike kanë qenë, në përmbajtjen e tyre, shtrembërime të së vërtetës 
historike. Hyjnitë dhe heronjtë mitikë kanë qenë në fillim njerëz që kanë 
bërë vepra heroike a bëma të tjera të mëdha në dobi të njerëzve, të 
përparimit, si ka qenë, ta zemë, Prometeu, i cili u rrëmbeu zjarrin 
perëndive dhe ua dha njerëzve, që me anë të zjarrit qytetërimi të ecte 
përpara. Brezat pasardhës në krijimtarinë e tyre letrare i poetizuan këta 
njerëz duke iu veshur gjëra që nuk i kishin bërë në të vërtetë. Kështu 
nga brezi në brez në veprat poetike, në fantazinë e njerëzve këta u 
kthyen në heronj të mbinatyrshëm, në perëndi. Këtë teori e kanë përdorur 
me mjaft dobi Etërit e Kishës, teologët, për të mbrojtur idenë se 
politeizmi ka bazë tokësore, se është fantazi e njerëzve e se fillimi i 
fillimeve është monoteizmi, "Perëndia Supreme që ka krijuar gjithçka 
mbi tokë", se shtrembërimi i kësaj të fundit me fantazitë e njerëzve, ka 
krijuar më vonë besimin në shumë perëndi, në shumë qenie hyjnore. 

Te koha e Grekëve të vjetër e ka fillesën dhe teoria alegorike 
simboliste në interpretimin e miteve, por që pas një evoluimi të gjatë 
erdhi deri në shek.XIX e më vonë. Ndjekësit e kësaj teorie në mite, në 
heronj mitikë, në hyjni të paganizmit, vërenin akte njerëzore ose dukuri 
të natyrës të shprehura me alegori, me simbole. Kështu Theageni e 
interpretoi luftën në mes hyjnive si një rrëfenjë alegorike të ndeshjes në 
mes elementëvetë ndryshëm të natyrës, të jetës shoqërore. Okultizmi, 
me ritet e besimet e natyrës së fshehtë, çdo gjë e shpjegoi me ide 
simbolike. Brijanti (1774) në dukuri mitike vërente kudo simbole të Arkës 
së Noes (në Përmbytjen e Botës). Tomas Tavlor (1794) i shpjegoi tërë 
legjendat e mbledhura nga Pausania si alegori mistike. Më së fundi 
Kroizer në Giermani dhe Ginjot në Francë në shek.XIX e zhvilluan këtë 

shek.IV

teori; e sistemuan në 10 vëllime (1825-1851) duke e çuar atë deri në 
kufijtë më ekstremë e që si rrjedhojë bëhet objekt polemikash e kështu 
me kohë del nga skena. 

Teoria filologjike nisej nga kuptimi fillestar i emrave të hyjnive apo 
i heronjve mitikë, i heronjëve të kulturës. Kështu, shpjegonin se fjala 
Athina (hyjni e Grekëve) vjen nga Ahana e sanskritishtes. Ahana do të 
thotë Agimi (në sanskrite), pra Athina e Grekëve të Vjetër ishte perëndi 
e Agimit. Kështu interpretuan të tërë hyjnitë e qeniet mitike. Vetë 
etimologët bënë që shpejt kjo teori të dështojë nga se ç'thoshte njeri 
përorigjinën e një emri të tillë, e kundërshtonte tjetri. Mandej krejtësisht 
të tjera atribute kishte një hyjni a një qenie mitike në të vërtetë e të tjera 
nxirrte etimologjia, pavarësisht se në disa raste ato përkonin ose kishin 
lidhje mes tyre. Kjo nuk ndodhte kurrsesi gjithnjë, mandej etimilogjitë 
ishin shumë të diskutueshme. Rrënjët e tyre humbisnin në mugëtirën e 
mijëvjeçarëve. 

Teoria natyrore bëri përpjekje t'i lidhë mitet e vedave e të rig-
vedave, të epopesë hinduse "Mahabharata" me dukuritë qiellore, me 
kulte të atmosferës, me diellin, me hënën, me yjet. Kjo shkollë me Max 
Mullerin në krye kërkoi se cilat forca natyrore, se cilat dukuri qiellore 
fshiheshin prapa këtyre legjendave mitike, prapa figurave hyjnore, 
hyjnive të lashtësisë. Kjo gjë e përforcoi kureshtjen për të mbledhur 
përrallat, legjendat mitike, një trashëgimi të tërë shpirtërore të popujve. 
Kjo pruri me vete studimin krahasues; u vunë re ngjashmëritë në mes 
Orientit aziatik e Oksidentit europian në këtë lëmë të kulturës njerëzore. 

Një shekull e gjysëm e këtej shumë është shkruar për mitet: për 
përmbajtjen mirëfilltësore të tyre, për domethënien, si u krijuan e pse; 
pse disa mite nga popujt krej të ndryshëm, si origjinë e si hapësirë 
gjeografike, kanë ngjashmëri të çuditshme mes tyre? Për këto probleme 
ka pasur polemika të forta në mes dijetarëve; ka pasur mendime krejt 
të ndryshme. Po, megjithatë shumë gjëra janë sqaruar. 

Eshtë arritur si përfundim se mitet e mirëfillta të shoqërive parake, 
arkaike, të mbyllura në bërthamën e tyre, kanë fillesë mjaft të lashtë. 
Për t'i sqaruar ato duhen marrë jo të veçuara, po brenda një kompleksi 
të tërë të ndërtimit shoqëror të një bashkësie a popullate të caktuar. 

Mitet e marra për shqyrtim jashtë kontekstit social, jashtë 
kompleksit të etnokulturës së cilës i përkasin, janë si një gjë e vdekur. 
Nisur nga ky mendim teorik, përt'i sqaruar mitet, dijetarët iu vunë punës 



32 MARKTIRTA 

me eksplorime. Studiuesi A. Van Gennep thotë se mitet a skenarët 
mitiko-ritualë nuk duhen studiuar nga paraqitja e jashtme, nga detajet e 
vogla përbërëse të tyre, ose të motiveve të marra krejt të veçuara, por 
sipas ndërtimit të tyre në seri, sipas funksionit të tyre social, sipas 
mekanizmit të forcimit dhe përmbajtjes së brendshme të tyre, pra sipas 
domethënies dhe prirjes psikologjike (A. V. Gennep. "Laformacion des 
legends"... f.306). "Nëse e njëjta rrëfenjë është e shoqëruar me një 
pantonimë që përfaqëson personazhe dhe faza vazhduese të temës; 
nëse aktorët që përfaqësojnë heronjtë janë të veshur me cilësi 
shenjtërie ose nëse ata janë magjistare, nëse kafshët e vëna në skenë 
janë të nderuara ose të ardhura nga popullsia e një krahine të caktuar; 
nëse disa personazhe gjenden po kështu në disa tregime të tjera ose 
në ceremoni ku shpjegohet formimi i njerëzimit, ripërtëritja e bimësisë, 
zanafillat e tribusë; nëse e tërë kjo shfaqje nuk mund të bëhet vetëm se 
në një moment solemn të ditës, që nuk ka për spektatorë veçse disa 
meshkuj të rritur dhe të inicuar në mistere dhe që u janë nënshtruar në 
fillim disa riteve të pastrimit, që së fundi do të dënohen me vdekje, 
nëse ata do t'ua tregonin grave, fëmijëve e të huajve, gjithësa kanë 
parë në këtë rast, rrëfenja në fjalë nuk është më një përrallë e thjeshtë: 
është një pjesë thelbësore e sistemit të religjionit, një dramë e shenjtë, 
një mit" (A. V. Gennep, po aty, f. 306-307). Ky është një shembull tipik i 
një skenari mitiko-ritual ku përmblidhen në një strukturë disa përbërës 
të rëndësishëm të një religjioni të caktuar, sipas një kodi të veçantë e 
që i përgjigjet një sistemi kulturor të një bashkësie sociale me tipare të 
saj të dallueshme dukshëm. 

Miti në thelbin e tij ka karakter shpjegues, informues për dukuri të 
ndryshme të kulturave parake a arkaike në popullata a popuj me një 
zhvillim më të ngadaltë e më të mbyllur. "Miti ejep një përgjigje", thekson 
A. H. Krappe, "vërtetë të përkohëshme, por në fund të fundit, u jep 
shpjegim problemeve të shtruara nga njeriu kureshtar e që do të njohë 
arsyen e gjërave, pra bëhet fjalë përnjë dukuri të thjeshtë intelektuale 
të të gjykuarit", (A. H. Krappe, "Origines", f. 27-28). Këtu rrethanat e 
mundësive të sqarimit të së vërtetës janë tepër të kufizuara nga kushtet 
sociale të veçanta, pra dhe fundi këtu është një fantazi që fluturon jashtë 
reales. Strukturat e kompleksit të miteve u përgjigjen strukturave të 
etnokulturës përkatëse në tërësi, strukturave të ndertimit social të 
hashkësive njerëzore të veçanta. 

Studiuesit, për t'i sqaruar më mirë probleme të këtij lloji, u hodhën 
në eksplorime në popullata e në popuj me kultura parake, arkaike, kjo 
jo gjithaq përtë grumbulluar koleksione të reja mitesh e besimesh, se 
sa për të vëzhguar për së afërmi se si jetojnë, si funksionojnë këto 
dukuri kulturore në jetën shoqërore. Në këtë vështrim u bënë shumë 
kritika në drejtim të interpretimeve që i merrnin mitet të shkëputura nga 
bashkësia etnokulturore ku gjallonin. Një ndër kritikët më të mirënjohur 
ka qenë B. Malinovski, përfaqësues i funksionalizmit anglez, që 
ndërmori ekspedita me vite në Oqeani (në ishujt Trobriand të 
Melanezisë) e në vende të tjera të botës ku jetonin popullata me kulturë 
parake a arkaike. Ai vërejti në këto vëzhgime të tij, se mitet kanë për 
funksion, jo të shpjegojnë, t'i përgjigjen një kurioziteti të tipit shkencor, 
filozofikose letrar, po përtë arsyetuar, përtë përforcuar, përtë kodifikuar 
besimet dhe praktikat që përbëjnë energjitë e forcat morale të 
organizimit social (Enciclopedia universalis, Paris, 1988, nr.12, 
"Mythes", f.880). 

I vumë në dukje këto gjëra për të bërë sadopak të qartë kuadrin e 
përgjithshëm të historisë së teorive të mitologjisë, të nocioneve kryesore 
të saj, krahasimin indoeuropian, mesdhetare më tej, ku mund të 
përfshihet dhe mitologjia shqiptare me të veçantat e piktakimet e saj 
ndëretnike. Deshëm të theksojmë se studimi në këtë fushë të dijes 
duhet ndërmarrë vetëm në lidhje të ngushtë me kompleksin kulturoi 
përkatës e ku një rëndësi të veçantë kanë eksplorimet në terren, atje te 
ka mbijetuar kjo mitologji. Kështu mund të hidhet dritë më e qartë ne 
aspekte të veçanta të saj, në rrënjët e brendinë etnokulturore të dukurive 
të ndryshme, në kërkimet e specialistëve etnologë, në rastin konkret 
në tema të veçanta të mitologjisë shqiptare. Të sqarohen sa më mire 
të vërtetat e domethënies më të mirëfilltë e të lidhjeve thelbësore ne 
mes së veçantës me të përgjithshmen krahinore, etnike, ndëretnike. 

Çdo popull ka fytyrën e vet krejt të dallueshme në etnokulturë; kc 
dhe pikëtakimet e veçanta në dukuri të caktuara të kësaj natyre me 
popujt e tjerë. Në themel të këtyre veçorive ndërtohet dhe metodika« 
kërkimeve. Kjo është e qartë. Po nga ana tjetër duhen njohur dhe rrjedha 
më të rëndësishme të mitologjisë së popujve të tjerë, të mitologjis* 
krahasuese, për të mundur, sadopak, të zbulohen të vërtetat ne 
mitologjinë shqiptare. Popujt kanë dhënë e kanë marrë midis tyre. Pra, 
si do të sqarohen këto të vërteta? Natyrisht, mbledhja me eksplorim* 


